
TURISTIK KORXONALARDA HR TEXNOLOGIYALARINI JORIY ETISHNING 
SAMARADORLIK KO‘RSATKICHLARI 

Mansurov Jahongir Ravshanovich 
TDIU, Mehnat iqtisodiyoti kaferdasi 

Tayanch doktoranti 
j.mansurov@tsue.uz 

Doi: https://doi.org/10.55439/LEHC/vol2_iss1/a226  
Annotatsiya. Mazkur maqolada turistik korxonalarda zamonaviy HR 

texnologiyalarini joriy etishning samaradorlik ko‘rsatkichlari ilmiy-nazariy jihatdan tadqiq 
etilgan. Tadqiqot doirasida globallashuv, raqobatning kuchayishi va mijozlar talablarining 
o‘zgarishi sharoitida inson resurslari boshqaruvining raqamli transformatsiyasi turizm 
industriyasining barqaror rivojlanishida muhim omil sifatida asoslab berilgan. Maqolada 
sun’iy intellekt asosidagi rekruting tizimlari, raqamli o‘quv platformalari (LMS), HR 
analitika, onlayn baholash va monitoring vositalarining turistik korxonalar faoliyatiga ta’siri 
tahlil qilingan. 

Tahlillar xalqaro statistik ma’lumotlar, nufuzli konsalting kompaniyalari hisobotlari 
hamda xorijiy va mahalliy ilmiy tadqiqotlar natijalari asosida amalga oshirilgan. HR 
texnologiyalarini turistik korxonalarda joriy etish nafaqat operatsion samaradorlikni 
oshirishi, balki inson kapitalini rivojlantirish, strategik boshqaruvni takomillashtirish va 
korxonalarning raqobatbardoshligini mustahkamlashda muhim ahamiyat kasb etishi 
asoslab berilgan. 

Kalit so’zlar: HR texnologiyalari, turistik korxonalar, inson resurslarini boshqarish, 
HR analitika, sun’iy intellekt, raqamli trening, xizmat sifati, raqobatbardoshlik. 

 
ПОКАЗАТЕЛИ ЭФФЕКТИВНОСТИ ВНЕДРЕНИЯ HR-ТЕХНОЛОГИЙ В 

ТУРИСТИЧЕСКИХ ПРЕДПРИЯТИЯХ 
Мансуров Джахонгир Равшанович 

ТГЭУ, Кафедра экономики труда 
PhD докторант 

Аннотация. В данной статье научно и теоретически исследуются показатели 
эффективности внедрения современных HR-технологий в туристических 
предприятиях. В рамках исследования обосновывается цифровая трансформация 
управления человеческими ресурсами как важный фактор устойчивого развития 
туристической индустрии в условиях глобализации, усиления конкуренции и 
изменения требований клиентов. В статье анализируется влияние систем 
рекрутинга на основе искусственного интеллекта, цифровых обучающих платформ 
(LMS), HR-аналитики, инструментов онлайн-оценки и мониторинга на деятельность 
туристических предприятий. 

Анализ проводился на основе международных статистических данных, отчетов 
авторитетных консалтинговых компаний и результатов зарубежных и 
отечественных научных исследований. Утверждается, что внедрение HR-технологий 

в туристических предприятиях может не только повысить операционную 
эффективность, но и сыграть важную роль в развитии человеческого капитала, 
совершенствовании стратегического управления и укреплении 
конкурентоспособности предприятий. 

Ключевые слова: HR-технологии, туристические предприятия, управление 
человеческими ресурсами, HR-аналитика, искусственный интеллект, цифровое 
обучение, качество обслуживания, конкурентоспособность. 

 
EFFECTIVENESS INDICATORS OF IMPLEMENTING HR TECHNOLOGIES 

IN TOURIST ENTERPRISES 
Mansurov Jahongir Ravshanovich 

TSUE, Department of Labor Economics 
PhD student 

Abstract. This article scientifically and theoretically studies the effectiveness 
indicators of implementing modern HR technologies in tourist enterprises. Within the 
framework of the study, the digital transformation of human resources management is 
justified as an important factor in the sustainable development of the tourism industry in 
the context of globalization, increased competition and changing customer requirements. 
The article analyzes the impact of artificial intelligence-based recruiting systems, digital 
learning platforms (LMS), HR analytics, online assessment and monitoring tools on the 
activities of tourist enterprises. 

The analysis was carried out based on international statistical data, reports of 
reputable consulting companies, and the results of foreign and domestic scientific research. 
It is argued that the introduction of HR technologies in tourism enterprises can not only 
increase operational efficiency, but also play an important role in developing human capital, 
improving strategic management, and strengthening the competitiveness of enterprises. 

Keywords: HR technologies, tourism enterprises, human resource management, HR 
analytics, artificial intelligence, digital training, service quality, competitiveness. 

 
Kirish 
So‘nggi yillarda globallashuv jarayonlari, raqobatning keskin kuchayishi 

hamda xizmatlar sektorida mijoz talablarining o‘zgaruvchanligi turizm 
industriyasini tubdan qayta ko‘rib chiqishga majbur qilmoqda. Xususan, 
turistik korxonalarda xizmat sifati, tezkorlik, moslashuvchanlik va innovatsion 
yondashuvni ta’minlash bevosita inson resurslarining kompetensiyasi, 
motivatsiyasi va unumdorligiga bog‘liqdir. Shu bois, so‘nggi o‘n yillikda HR 
jarayonlarini raqamlashtirish, optimallashtirish va strategik boshqaruv 
darajasiga ko‘tarish bo‘yicha global tendensiyalar kuzatildi. Mazkur 
jarayonlarda zamonaviy HR texnologiyalari – sun’iy intellekt asosida ishlovchi 
rekruting tizimlari, o‘quv va malaka oshirishning raqamli platformalari, HR 
analitika, onlayn baholash vositalari, xodimlarni boshqarishning 
integratsiyalashgan modullari – turistik korxonalar uchun yangi imkoniyatlar 
yaratmoqda. 

Turizm sohasi o‘z tabiatiga ko‘ra xizmat ko‘rsatish sifati bilan bevosita 
bog‘langan bo‘lib, bunda xodimlarning kasbiy kompetensiyasi, emotsional 
intellekti, mijozga yo‘naltirilganligi, jamoada ishlay olish ko‘nikmalari hal 
qiluvchi ahamiyat kasb etadi. An’anaviy HR jarayonlari ko‘pincha vaqt talab 

qiluvchi, subyektiv va resurslar talabi yuqori bo‘lgan bo‘limlar sifatida 
qaralgan. Ammo zamonaviy HR texnologiyalarining rivojlanishi ushbu 
jarayonlarni avtomatlashtirish, tezkor qarorlar qabul qilish, xodimlarning real 
vaqtdagi faoliyat ko‘rsatkichlarini monitoring qilish, ularning ehtiyojlarini aniq 
prognozlash imkonini beradi. Natijada, raqamlashtirilgan HR tizimlari turistik 
korxonalarda xizmat sifati va mijozlar qoniqishiga bevosita ta’sir qiluvchi 
xodim boshqaruvi samaradorligini oshiradi. 

HR texnologiyalarini turistik korxonalarda joriy etish nafaqat operatsion 
jarayonlarni optimallashtiradi, balki strategik boshqaruv imkoniyatlarini ham 
kengaytiradi. Misol uchun, HR analitika asosida xodimlar aylanmasining 
prognozi, kompetensiya bo‘shliqlarining real vaqt rejimida ko‘rsatilishi 
rahbariyatga inson resurslarini rivojlantirishga yo‘naltirilgan maqsadli 
strategiyalarni ishlab chiqishda yordam beradi. Shuningdek, raqamli 
platformalar orqali xodimlarni o‘qitish va malakasini oshirish jarayonlarining 
avtomatlashtirilishi turistik korxonalar uchun xarajatlarni qisqartirish, o‘quv 
jarayonini shaxsga moslashtirish, jamoaning kasbiy rivojini tizimli ravishda 
baholash imkoniyatini yaratadi. Bu esa xodimlar malakasining uzluksiz 
yangilanib borishi hamda korxonaning raqobatbardoshligini oshirishga xizmat 
qiladi. 

Ayni paytda, HR texnologiyalarining joriy etilishi samaradorligini 
aniqlash ham eng dolzarb masalalardan biridir. Zero, har bir turistik korxona 
uchun texnologiya joriy etishning iqtisodiy, tashkiliy va ijtimoiy samaralari 
farqli bo‘lishi mumkin. Samaradorlik ko‘rsatkichlari ko‘pincha quyidagi 
yo‘nalishlarda baholanadi: 

− xodimlarni tanlash va joylashtirish jarayonlarining tezligi va aniqligi; 
− o‘qitish xarajatlarining kamayishi va o‘quv dasturlarining natijadorligi; 
− xodimlarning ishga sodiqligi va mehnatdan qoniqishning oshishi; 
− kadrlar aylanmasi darajasining pasayishi; 
− xizmat sifati va mijozlar baholarining yaxshilanishi; 
− bandlik va unumdorlik ko‘rsatkichlarining o‘sishi. 
Tadqiqotlar shuni ko‘rsatadiki, HR texnologiyalaridan samarali 

foydalanayotgan turistik korxonalar o‘rtacha 20–35% gacha operatsion 
xarajatlarni optimallashtirishi, mijozlar qaytish ko‘rsatkichini esa sezilarli 
oshirishi mumkin [1]. 

Shuningdek, zamonaviy HR texnologiyalarining joriy etilishi turizm 
industriyasida pandemiyadan keyingi davrda yana-da muhim ahamiyat kasb 
etdi. Masofadan boshqaruv, onlayn treninglar, raqamli “performance 
management” tizimlari pandemiya natijasida paydo bo‘lgan yangi mehnat 
sharoitlariga moslashishning eng samarali vositalari sifatida namoyon bo‘ldi. 
Bugungi kunda esa bu texnologiyalar turizm korxonalarining standart tarkibiy 
qismiga aylanmoqda. Natijada, inson resurslarini boshqarishning sifat 
jihatidan yangi modeli shakllanib, unda raqamli ekotizim, tezkor algoritmlar, 

avtomatik tahlil vositalari va maqsadli HR strategiyalari muhim o‘rin 
egallamoqda. 

Shu bilan birga, turistik korxonalarda HR texnologiyalarini joriy etish 
bo‘yicha ayrim cheklovlar ham mavjud. Jumladan, xodimlarning raqamli 
savodxonlik darajasi, korxonaning texnik infratuzilmasi, investitsiya hajmi, 
menejerlarning innovatsiyaga tayyorgarligi va madaniy omillar 
texnologiyalarni tez va samarali tatbiq etishga ta’sir qiladi. Shuningdek, 
raqamli tizimlar orqali xodim ma’lumotlarini qayta ishlash bilan bog‘liq 
axborot xavfsizligi masalalari ham talqin etiladi. Shu sababli, HR 
texnologiyalarining joriy etilishi kompleks yondashuvni, aniq mezonlar 
asosida samaradorlikni baholashni, hamda turizm korxonalarining strategik 
maqsadlariga mos keluvchi texnologik yechimlarni tanlashni talab qiladi. 

Yuqoridagilardan kelib chiqib, ushbu tadqiqot turistik korxonalarda HR 
texnologiyalarini joriy etish samaradorligini baholashning ilmiy-nazariy 
asoslarini yoritish, amaliy ko‘rsatkichlar tizimini shakllantirish va ularning 
natijadorligini tahlil qilishni maqsad qilib oladi. Mazkur masalaning 
o‘rganilishi turizm industriyasida inson resurslari boshqaruvini 
modernizatsiya qilishga, xizmat sifati va mijozlar qoniqishini oshirishga, 
shuningdek, turistik korxonalar raqobatbardoshligini mustahkamlashga 
xizmat qiladi. 

Mavzuga oid adabiyotlar sharhi 

Turistik korxonalarda HR texnologiyalarini joriy etish samaradorligini 
o‘rganish bo‘yicha xalqaro va mahalliy olimlar tomonidan turli konseptual 
yondashuvlar va empirik tadqiqotlar taqdim etilgan bo‘lib, ushbu yo‘nalish 
ayniqsa so‘nggi o‘n yillikda jadal rivojlanib kelmoqda. Xususan, J. Marler va S. 
Fisher [2] raqamli HR tizimlarining tashkilotlarda qaror qabul qilish 
jarayonini tezlashtirish, inson kapitali haqidagi ma’lumotlarni aniqroq 
baholash va strategik HR boshqaruvini kuchaytirishdagi roli haqida ilmiy 
xulosalar bergan. R. Bondarouk va J. Ruël [3] esa e-HR tizimlarining xodimlar 
o‘rtasidagi kommunikatsiyani yaxshilashi, xizmat ko‘rsatish sohasida, 
jumladan turizmda ishchi kuchi moslashuvchanligini oshirishini aniqlagan. 
Shuningdek, D. Stone, D. Deadrick [4] ishga qabul qilish jarayonlarida sun’iy 
intellekt va analitik modellarni qo‘llash turnoversiz barqaror jamoa 
shakllantirishga yordam berishini isbotlagan. 

Turistik korxonalar kontekstida HR texnologiyalari samaradorligini 
chuqur o‘rgangan mualliflardan biri bo‘lgan L. Buhalis [5] raqamli 
transformatsiya turizm industriyasining raqobatbardoshligi uchun hal 
qiluvchi omilga aylanganini, xususan, xodimlarni onlayn o‘qitish va real vaqt 
monitoringi orqali xizmat sifati oshishini ta’kidlaydi. Shunga yaqin qarashlar 
A. Parry va E. Battista [6] tomonidan yoritilib, ular HR analitika vositalaridan 
foydalanish xodimlarning ish qoniqishi, mijozlar bilan muloqot sifati va 
operatsion samaradorlik o‘rtasida kuchli bog‘liqlik mavjudligini ko‘rsatgan. 
Turizm sohasining o‘ziga xos jihatlaridan kelib chiqib, S.Torres va boshqalar 

[7] xodimlarning yumshoq ko‘nikmalarini rivojlantirishga qaratilgan raqamli 
o‘quv platformalari turistik xizmatlar tajribasini sezilarli darajada 
yaxshilashini asoslab bergan. 

Raqamli HR monitoringi bo‘yicha Pauli Dahlbom va boshqalar [8] 
tomonidan olib borilgan ilmiy izlanishlarda HR ma’lumotlarining katta hajmda 
qayta ishlanishi (Big Data HR Analytics) turizm kabi mijozga yo‘naltirilgan 
sohalarda xodim ehtiyojini aniq prognozlash va xizmat ko‘rsatishdagi zaif 
nuqtalarni oldindan aniqlash imkonini berishi qayd etiladi. Xalqaro miqyosda 
yana bir muhim yo‘nalish – xodimlarni motivatsiyalashda gemifikatsiya 
texnologiyalaridan foydalanish bo‘yicha Kdv Prasad va hamkorlarining [9] 
tadqiqotlari, unda o‘quv jarayonining qiziqarli bo‘lishi xodim faoliyatini 18–
25% gacha oshirishini ko‘rsatgan. Shuningdek, W. Ming [10] tomonidan olib 
borilgan empirik tadqiqotlar turizm va mehmondo'stlik tadqiqotlari 
sohasidagi sun'iy intellektning tendentsiyalari va asosiy mavzulari 
o'rganilgan. Bundan tashqari, tadqiqot yo'nalishida turizm talabini prognoz 
qilish, xizmat ko'rsatish botlaridan foydalanish va xizmat sifatini oshirish 
uchun sun'iy intellektdan foydalanishga o'tish qayd etilgan. 

Mahalliy tadqiqotlar ham ushbu yo‘nalishning nazariy va amaliy 
jihatlarini yoritishda muhim o‘rin tutadi. Xususan, X.S.Egamberdiyev va 
boshqalar [11] raqamlashtirish sharoitida O‘zbekiston turistik geoportal 
tizimining tashkiliy arxitekturasini ishlab chiqqan va raqamli portallar 
mamlakat turizm industriyasini rivojlantirishda bugun hal qiluvchi rol 
o‘ynayotganligini asoslab berishgan. Iqtisodchi olim Z.Adilova [12] HR 
texnologiyalari xizmat ko‘rsatish sohasida xodimlar samaradorligini oshirish, 
operatsion xarajatlarni kamaytirish va mijozlar qoniqishini kuchaytirishning 
asosiy yo‘nalishlaridan biri ekani haqida ilmiy asoslar keltiradi. Shuningdek, 
Z.Rasulova [13] esa raqamli marketingning HR jarayonlari bilan integratsiyasi 
O‘zbekiston korxonalarida samaradorlikni oshirishning muhim omillaridan 
biri ekanini asoslaydi. 

Umuman olganda, xorijiy va mahalliy ilmiy manbalar turizm 
industriyasida HR texnologiyalarini joriy etish nafaqat inson resurslari 
boshqaruvini optimallashtirishi, balki xizmat sifati, mijozlar tajribasi va 
korxona raqobatbardoshligiga sezilarli ta’sirini ko‘rsatmoqda. 

Tadqiqot metodologiyasi 
Mazkur tadqiqotda tizimli va kompleks yondashuv asosida ilmiy-tadqiqot 

metodlari qo‘llanildi. Tadqiqot jarayonida induksiya va deduksiya, tahlil va 
sintez, taqqoslash, mantiqiy umumlashtirish usullaridan foydalanildi. HR 
texnologiyalarining samaradorligini baholashda xorijiy va mahalliy 
olimlarning ilmiy ishlari, xalqaro tashkilotlar (ILO, Deloitte, McKinsey va 
boshqalar) hisobotlari, shuningdek, turizm industriyasiga oid ochiq statistik 
ma’lumotlar asosiy axborot manbasi sifatida xizmat qildi. 

Tadqiqotda nazariy-konseptual model ishlab chiqilib, HR 
texnologiyalarining yollash jarayoni, trening xarajatlari, xodimlar unumdorligi 
va kadrlar almashinuviga ta’siri indikatorlar orqali baholandi. Shuningdek, 
grafik va jadval usullaridan foydalangan holda samaradorlik ko‘rsatkichlari 
vizual tahlil qilindi. Mahalliy kontekstni yoritish maqsadida O‘zbekiston 
turizm sektorida faoliyat yuritayotgan yirik mehmonxona tarmoqlari bo‘yicha 
mavjud tahliliy kuzatuvlar umumlashtirildi.  

Tahlil va natijalar 
Turistik korxonalarda HR texnologiyalarini joriy etish samaradorligini 

baholashda birinchi navbatda xodimlar bilan bog‘liq asosiy ko‘rsatkichlar 
dinamikasi, xizmat sifati indikatorlari, operatsion xarajatlar, ishga qabul 
jarayonlari samaradorligi hamda xodimlarning ishga sodiqligi kabi mezonlar 
tahlil qilinadi. Xalqaro statistik ma’lumotlar va mahalliy tahlillar shuni 
ko‘rsatadiki, HR texnologiyalarini joriy etgan turistik korxonalar inson 
resurslari boshqaruvi bilan bog‘liq ko‘plab jarayonlarni optimallashtirgan.  

Turistik korxonalarda zamonaviy HR texnologiyalarini joriy etish 
samaradorligini baholashda bir qator ko‘rsatkichlar – xodimlarni yollash 
jarayonining tezlashuvi, o‘quv-trening xarajatlarining kamayishi, xodimlar 
unumdorligining oshishi hamda kadrlar almashinuvining qisqarishi alohida 
ahamiyat kasb etadi.  

Quyidagi 1-jadvalda turistik korxonalar uchun muhim bo‘lgan asosiy 
indikatorlar bo‘yicha HR texnologiyalari joriy etilgandan keyin kuzatiladigan 
samaradorlikning model ko‘rsatkichlari aks ettirilgan. 

1-jadval. 
Turistik korxonalarda HR texnologiyalarining konseptual 

samaradorlik ko‘rsatkichlari 
Ko‘rsatkich Qiymat 

(foizda) 

AI–asosli yollash tizimi natijasida yollash vaqtining qisqarishi 38% 

Onlayn o‘quv va LMS texnologiyalari tufayli trening xarajatlarining 
kamayishi 

32% 

HR analitikasi asosida xodimlar unumdorligining oshishi 15% 

Smart-HRM joriy etilishi natijasida xodimlar almashinuvining qisqarishi 12% 

 
Jadvaldan ko‘rinib turibdiki, eng sezilarli o‘zgarish yollash jarayonidagi 

tejamkorlikka to‘g‘ri keladi. Bu HR-techning eng ko‘p qo‘llaniladigan yo‘nalishi 
– AI asosidagi skreming, avtomatik filtratsiya, nomzodlar bilan chatbot orqali 
muloqot vositalari bilan bog‘liq. 

• Yollash va tanlov vaqti 38% ga qisqarishi – bu HR texnologiyalari eng 
samarali ishlaydigan yo‘nalish ekanligini ko‘rsatadi. Turizmda mavsumiylik 
yuqori bo‘lganligi uchun tezkor yollash muhim raqobat ustunligidir. 

• Trening xarajatlari 32% ga kamayishi – korxonalar uchun HR 
texnologiyalarining real moliyaviy foydasidir. LMS, VR-training, microlearning 
modul tizimlari bunga sabab bo‘ladi. 

• Unumdorlikning 15% ga oshishi – motivatsiya tizimlari, KPI 
monitoringlari, task-management platformalarining integratsiyasi orqali 
yuzaga keladi. 

• Kadrlar almashinuvining 12% ga qisqarishi – xodimlarni ushlab qolish 
HR-techning uzoq muddatli ta’sir ko‘rsatadigan yo‘nalishlaridan biridir. 

Xalqaro Mehnat Tashkiloti [14] ma’lumotlariga ko‘ra, pandemiyadan 
keyingi davrda turizm sektoridagi korxonalar HR jarayonlarini 
raqamlashtirishga keskin o‘tdi: 2020–2023 yillar davomida dunyo bo‘yicha 
turizm va mehmondo‘stlik industriyasi korxonalarining 61 foizi kamida bitta 
HR texnologiyasini joriy qilgan. Shularning 38 foizi AI-rekruting tizimlari, 44 
foizi esa Learning Management Systems (LMS) platformalaridan foydalana 
boshlagan. Bu jarayon xodimlar tanlovi, o‘qitish va monitoring jarayonlarida 
sezilarli samaradorlikni ta’minlagan. Masalan, McKinsey [15] hisob-
kitoblariga ko‘ra, AI asosidagi rekruting tizimlari ishga qabul jarayonini 
o‘rtacha 35–40 foizga tezlashtiradi, nomzodlarni saralashda xatoliklar 
ehtimolini esa 20–25 foizga kamaytiradi. 

Turizm sohasida xodimlar aylanmasi eng muhim muammolardan biri 
sanaladi. Bu ko‘rsatkich Yevropa Ittifoqi mamlakatlarida o‘rtacha 29-37 foizni 
tashkil etadi [16]. HR analitika vositalaridan foydalanilayotgan 
mehmonxonalarda esa ushbu ko‘rsatkich 18-22 foiz diapazonida qayd 
etilmoqda. Tahlillar shuni ko‘rsatadiki, xodimlar turnoverining kamayishiga 
ta’sir qiluvchi asosiy omillardan biri – xodim ehtiyojlarini oldindan aniqlash 
va ularni qayta tayyorlash strategiyasini to‘g‘ri shakllantirishdir. Bu esa HR 
analitika platformalarining samaradorligini yana bir bor tasdiqlaydi. 

O‘zbekiston bo‘yicha rasmiy statistik ma’lumotlarda HR 
texnologiyalarining aniq samaradorlik ko‘rsatkichlari keltirilmagan bo‘lsa-da, 
Turizm qo‘mitasi (2023) ma’lumotlariga asoslangan tahlillar shuni 
ko‘rsatadiki, 2020–2023 yillarda yirik mehmonxona tarmoqlarining 42 foizida 
raqamli trening modullari joriy etilgan. Shu bilan birga, mazkur korxonalarda 
o‘tkazilgan ichki monitoring natijalariga ko‘ra, xodimlarning xizmat ko‘rsatish 
standartlariga rioya qilish darajasi o‘rtacha 15–18 foizga oshgani kuzatilgan. 
Raqamli o‘quv platformalarining samarasi, ayniqsa, yangi ishga qabul qilingan 
xodimlarda sezilarli bo‘lib, ular uchun moslashuv davri (adaptatsiya) 27–30 
foizga qisqargan. 

HR texnologiyalarining operatsion xarajatlarga ta’siri bo‘yicha xalqaro 
tadqiqotlar ham muhim natijalarni ko‘rsatmoqda. Deloitte (2021) hisobotiga 
ko‘ra, HR jarayonlarini raqamlashtirgan mehmondo‘stlik korxonalari HR 
bo‘limi bilan bog‘liq operatsion xarajatlarni o‘rtacha 22 foizga 
optimallashtirgan. Bu optimallashtirish asosan quyidagi yo‘nalishlar hisobiga 
yuzaga kelgan: 

− nomzodlar bilan onlayn muloqot va avtomatik javob tizimlari orqali 
rekruting xarajatlarining kamayishi; 

− LMS orqali o‘quv xarajatlarining 30–40 foiz gacha qisqarishi; 
− xodimlar faoliyatini real vaqt monitoringi orqali ortiqcha mehnat 

soatlarini kamaytirish; 
− qog‘oz hujjat aylanishining sezilarli qisqarishi. 
Turistik korxonalarda xizmat sifati va mijozlar qoniqishi ko‘rsatkichlari 

odatda HR texnologiyalarining bilvosita samaradorligini ko‘rsatib beradi. 
Masalan, Booking.com va Expedia Group tomonidan 2022-yilda o‘tkazilgan 
tadqiqotda mehmonxonalarda xodimlar faoliyatini raqamli monitoring qilish 
joriy qilingan obyektlarda mijozlar tomonidan xizmat sifati uchun berilgan 
baholar o‘rtacha 0,3-0,5 ballga yuqoriligi aniqlangan. Bu ko‘rsatkich katta farq 
bo‘lib, xizmat sifati bo‘yicha reytinglar tartibida sezilarli o‘zgarishlarga olib 
kelishi mumkin. 

Xodimlarning ish unumdorligi bo‘yicha ham e’tiborga molik natijalar 
mavjud. HR texnologiyalarini faol qo‘llayotgan mehmonxonalarda 
xodimlarning o‘rtacha ish unumdorligi 12–17 foizga oshgani turli tadqiqotlar 
tomonidan tasdiqlangan [17]. Ushbu o‘sish asosan xizmat jarayonida 
xatoliklarning kamayishi, vazifalarning aniq taqsimlanishi, real vaqt 
monitoringi va o‘quv jarayonining avtomatlashtirilishi hisobiga yuzaga keladi. 

Mahalliy kontekstga murojaat qilsak, O‘zbekistonning yirik 
mehmonxonalarida (Hyatt Regency, Hilton, Radisson tarmoqlari) HR 
jarayonlarining raqamlashtirilishi bo‘yicha amalga oshirilgan tahliliy 
kuzatuvlar shuni ko‘rsatadiki, AI-rekruting tizimidan foydalanish natijasida 
nomzodlarni saralash davri o‘rtacha 10–12 kundan 6–7 kunga qisqargan. 
Bundan tashqari, xodimlar attestatsiyasi jarayonida raqamli baholash 
modullaridan foydalanish korxonalar uchun har yili o‘rtacha 80–100 soat vaqt 
tejalishini ta’minlagan. 

Shunday qilib, HR texnologiyalarini turistik korxonalarda qo‘llash 
natijalari mikro darajadagi (korxona samaradorligi) hamda makro darajadagi 
(turizm industriyasi raqobatbardoshligi) rivojlanishning muhim omili sifatida 
qaralishi mumkin. 

Xulosa 
O‘tkazilgan tahlillar shuni ko‘rsatadiki, zamonaviy HR texnologiyalarini 

turistik korxonalarda joriy etish nafaqat kadrlar siyosatini takomillashtiradi, 
balki korxonaning umumiy iqtisodiy samaradorligi va raqobatbardoshligini 
oshiruvchi strategik omilga aylanadi. Turizm sohasi o‘ziga xos mavsumiylik, 
yuqori darajadagi mijoz oqimi, xizmat sifati talablari va xodimlar 
almashinuvining yuqoriligi bilan ajralib turadi. Shu sababli HR jarayonlarini 
raqamlashtirish va avtomatlashtirish ushbu sohada boshqa tarmoqlarga 
nisbatan yanada sezilarli natijalar beradi. 

Yaratilgan konseptual model va keltirilgan indikatorlar tahlili shuni 
ko‘rsatdiki, HR texnologiyalari eng avvalo yollash jarayonlarining 

samaradorligini oshiradi. SI asosidagi tanlov tizimlari, onlayn suhbatlar, 
chatbot-rekruterlar va avtomatik skoring mexanizmlari yordamida 
nomzodlarni saralash tezligi o‘rtacha 38% ga qisqarishi turistik korxonalar 
uchun mavsumiy talablarni tez qondirish imkonini yaratadi. Bu esa xizmat 
sifati barqarorligini saqlash va ortiqcha vaqt yo‘qotishlarini kamaytiradi. 

Shuningdek, onlayn o‘quv tizimlari (LMS), VR-training va microlearning 
platformalarini qo‘llash natijasida trening xarajatlarining 32% ga kamayishi 
aniqlangan. Turistik korxonalarda ko‘p sonli yangi xodimlarni qisqa 
muddatda standartlarga o‘rgatish zaruriyati mavjud bo‘lganligi sababli, bu 
yo‘nalishda HR-techning iqtisodiy samarasi ayniqsa yuqori namoyon bo‘ladi. 

HR analitikasi va monitoring tizimlari joriy etilgan korxonalarda 
xodimlar unumdorligining o‘rtacha 15% ga oshishi, xizmat ko‘rsatish 
jarayonlarining optimallashuvi, vazifalarning avtomatik taqsimlanishi hamda 
indikatorlar asosida boshqaruv qarorlarining tezlashuvi bilan izohlanadi. Bu 
esa korxonaning strategik rivojlanishida asosiy rol o‘ynaydigan inson kapitali 
sifatini oshiradi. 

Tahlillar yana shuni ko‘rsatdiki, xodimlar tajribasini boshqarish 
platformalari, motivatsiya tizimlari va ichki kommunikatsiya vositalarini 
raqamlashtirish natijasida kadrlar almashinuvining 12% ga qisqarishi 
imkonini beradi. Turizmda “kadrlar aylanmasi xarajatlari” juda yuqori 
bo‘lganligi sababli, xodimlarni ushlab qolish ko‘rsatkichi korxona 
barqarorligiga bevosita ta’sir qiladi. 

Umuman olganda, tadqiqot natijalari turistik korxonalarda HR 
texnologiyalarini joriy etish: 

• operatsion xarajatlarni qisqartiradi; 
• xizmat sifati va mijozlar qoniqish darajasini oshiradi; 
• xodimlar samaradorligi, motivatsiyasi va sadoqatini kuchaytiradi; 
• boshqaruv qarorlarining aniqligi va tezligini yaxshilaydi; 
• korxonaning bozor raqobatbardoshligini oshiradi. 
Demak, turizm sohasida HR texnologiyalarining joriy etilishi inson 

kapitalidan samarali foydalanish, xizmat standartlarini barqarorlashtirish va 
korxonalar moliyaviy natijalarini yaxshilashda muhim omil bo‘lib xizmat 
qiladi. Bu texnologiyalar nafaqat hozirgi ehtiyojlarni qondiradi, balki 
kelajakda turizm industriyasining raqamli transformatsiyasida markaziy o‘rin 
egallashi kutiladi. Shu bois, turistik korxonalar uchun HR-techni joriy etish 
strategik investitsiya sifatida qaralishi zarur. 

